
Sofia Geisler, 

Inatsisartunut ilaasortaq, Inuit Ataqatigiit 

 

 Meeqqat atuarfiini pisortassanik ilinniartitsineq pillugu - § 37 naapertorlugu 

apeqqummut nr. 115/2020-mut  akissut 

 

 

 
Asasara Sofia Geisler, 

 

Inatsisartut suleriaasiat naapertorlugu apeqqutinnut qujanaq. Apeqqutigineqartut 
tullinnguuttuni akissuteqarfigissavakka. 

 

 

Apeqqut 1: Meeqqat atuarfiini pisortat pisortatut ilinniagaqarnissamut 

piumaffigineqartalernissaat pillugu inatsisissatut siunnersuusiornerup sumut 

killissimaneranik Naalakkersuisut qinnuigineqarput nassuiaaqqullugit. 

 

 

Akissut: Meeqqat atuarfiini pisortassanik ilinniartitsineq pillugu piumasaqaatit meeqqat 

atuarfiat pillugu inatsimmi ilanngunneqarnissaannut pilersaarusiortoqassaaq 

nalilersuinermi ineriartortitsinermillu suliaqarnerup allannguutaasinnaasut peqatigitillugit. 

Nalilersuinermik ineriartortitsinermillu suliaqarnermut atatillugu inatsisiliornissamut 

pisariaqartitsineq qanoq annertutiginersoq suli paasinarsisinneqanngilaq taamaattumillu 

inatsisitigut piareersaateqarneq suli aallartinneqanngilaq.  
 

Apeqqut 2: Aalajangiiffigisassatut siunnersuummi UPA 2019/117 akuerineqartumi 

takuneqarsinnaavoq pisortatut ilinniagaqarnissamik piumasaqaat 

kingusinnerpaamik ilanngunneqassasoq ilinniartitaanikkut aaqqissuusseqqinneq 

pillugu inatsisissatut siunnersuutigineqartussamut. Taamaattumillu ima 

paasineqassalluni ilinniartitaanikkut iluarsartuusseqqinnerup 

piviusunngortinnissaa immini utaqqineqartariaqanngitsoq.  

 

- Naalakkersuisut inatsisissatut siunnersuusiornerminni tamanna periarfissatut 

ilaatippaat, tassalu pisortatut ilinniagaqarnissamik piumasaqaat 

piviusunngortinneqassasoq ilinniartitaanikkut iluarsartuusseqqinnerup 

piviusunngortinnissaa utaqqinngikkaluarlugu? 

 

 

Akissut: Apeqqut 1-imut akissut takuuk. 

Meeqqat atuarfiini pisortassanik ilinniartitsineq pillugu piumasaqaatit malittarisassanik 

aalajangersaaneq meeqqat atuarfiannut tunngasut allat allanngortissinnaanerinut 

peqataatillugit pilersaarusiorneqaraluartut, peqatigitillugu meeqqat atuarfiini pisortassanik 

ilinniartitsinermi ineriartortoqarpoq. Ilinniartitsinermik Ilisimatusarfimmi atuarfiup 

pisortassaatut allagartartaarluni ilinniarneq, ukiut arlallit ilinniarnerusoq 2017-imi 

pilersinneqarpoq. Ullumimut katillugit aqqaneq-marluk ilinniarneq naammassivaat. 

Ilinniarfinnik allanik suleqateqarluni ilinniarnerup pitsaanerulersinnissaa siumut isigisumik 

sulissutigineqarpoq.   Ilinniarnerup imarisai pillugit malittarisassanik 

aalajangersaanissamut tunngaviliisinnaasut misilittagaqaleriartornerit taamaalilluni 

aallartinneqareerput. 
 
 
Inussiarnersumik inuulluaqqusillunga 
 
 
 
Ane Lone Bagger 

 

 


